Fundargerð.
2. fundur stjórnar Frjálsíþróttasambands Íslands, á starfstímabilinu 2008-2010, var haldinn í Íþróttamiðstöðinni í Laugardal þriðjudaginn 27. maí 2008, kl 17:00.
Fundinn sátu:  Ásdís Halla Bragadóttir formaður, Gestur Guðjónsson, Guðlaug Baldvinsdóttir, Gunnar Sigurðsson, Hörður Sverrisson, Birgir Guðjónsson og 

Egill Eiðsson framkvæmdastjóri.
1. Fundargerð 1. fundar stjórnar frá 29. apríl sl. lögð fram og samþykkt.

Samþykkt að eftirleiðist skuli birta fundargerðir á heimasíðu FRÍ eftir að stjórnin hefur samþykkt fundargerðina.

2. 56. Frjálsíþróttaþing 18.-19. apríl sl.

a) Þinggerðin í vinnslu – verður tilbúin fyrir næsta fund stjórnar. Þarf að senda hana út og uppfæra reglur á netinu. Þar eru ýmsar breytingar varðandi mót og mótahald.

b) Lögð fram samantekt framkvæmdastjóra yfir helstu breytingar og  samþykktir Frjálsíþróttaþings, en ekki verður klárað að fara yfir þessi atriði fyrr en þinggerðin kemur frá þingritara.  Samþykkt að senda samantekt yfir helstu breytingar og samþykktir þingsins til sambandsaðila strax.

c) Nefndir og ráð – framhald frá 1. fundi.

Stjórn samþykkti eftirfarandi varðandi mönnun nefnda.

1.  Útgáfu og útbreiðslunefnd.

Arnþór Sigursson, formaður.  Guðlaug Baldvinsdóttir.
Finna þarf fleiri aðila í nefndina.

2.  Laganefnd.  Guðmundur Sigurðsson tekur sæti í Laganefnd FRÍ 
                 með þeim Jónasi Egilssyni (form.) og Ásbirni Karlssyni.

3.  Mannvirkjanefnd: Hörður Sverrisson verður formaður, aðalmenn verða Stefán Jóhannsson og Sigurður Haraldsson. Varamenn verða Gísli Sigurðsson og Birgir Guðjónsson.

4.  Öldungaráð.  Trausti Sveinbjörnsson formaður til eins árs. 

5.  Gunnar Sigurðsson verður annar varaformaður FRÍ, en samkv. Lögum FRÍ skulu vera tveir varaformenn.

6.  Bakhjarlaráð er búið að funda og er verið að vinna í því að stofna öflugan hóp bakhjarla. Ráðgert að halda fund með þessum hóp í sumar.

3. Helstu áherslur nýrrar stjórnar - framhaldsumræða frá 1. fundi.

a) Efla innra starfið. Rætt. 

b) Óskað er eftir því að Íþrótta- og Afrekssnefnd hefji undirbúning að vinnu við Afreksstefnu FRÍ 2008-2012.
c) Fræðslumál og þjálfaramenntun.  Framkvæmdastjóri setji upp drög að skipulagi og kanni með fólk til að vinna að kennsluská, skipulagi o.fl. 

d) Aðstöðumál.  Rætt sérstaklega um aðstöðumál í Reykjavík.  Formaður Mannvirkjanefndar fundi með formanni FÍRR um aðstöðumál í Reykjavík.

e) Fjölmiðlamál.  Formaður og framkvæmdastjóri fái fund með helstu fjölmiðlum til að ræða málin eftir fund með Útgáfu- og útbreiðslunefnd FRÍ.  Einnig skal framkvæmdastjóri óska eftir fundi með ÍSÍ til að ræða ýmis mál.

f) Fjármögnun. 

g) Hvernig náum við til almennings. Skarast á við innra starf og við starf bakhjarlahópsins. Rætt.

4. Íþróttamál.

a) Mál frá ÍÞA til afgreiðslu stjórnar.

1. NM 19 ára og yngri – Tillaga ÍÞA um að senda fleiri keppendur eða
    einn í hverja keppnisgrein.  Áætlaðir 8 keppendur skv. Núverandi

    fjárhagsáætlun. Samþykkt að ÍÞA kanni hvort mögulegt sé að skera
    niður í öðrum verkefnum á móti til að fjölga keppendur á NM ungl.
b) Málefni Ólympíuhóps FRÍ.

1. Þjálfaramál í vinnslu

2. Æfingabúðir Ólympíuhóps eftir Evrópubikar. Samþykkt að styrkur frá Iðunni fræðslusetri kr. 250.000 vegna Ólympíuhóps gangi uppí þetta verkefni.

c) Val á keppendur á NM í fjölþrautum.
1. Samþykkt tillaga ÍÞA um val.  Eftirfarandi valdir:

Helga Margrét Þorsteinsdóttir, Guðrún María Pétursdóttir, Einar Daði Lárusson og Sveinn Elías Elíasson.

d) Val á fararstjórum og þjálfurum vegna Evrópubikarkeppi.

1. Aðalfararstjóri ferðarinnar verður Gunnar Sigurðsson og aðstoðarfararstjóri Dóra Gunnarsdóttir.

2. Verkefnisstjóri landsliðsins gerir tillögu að þjálfurum í samráði við ÍÞA.  Liggur ekki fyrir.

e) Nýr landsliðsgalli (upphitunargalli) frá Hummel kynntur fyrir stjórn.
f) Endurnýjuð umsókn vegna Bergs Inga og Óðins Björns í afrekssjóð ÍSÍ.  Samþykkt senda nýtt bréf til Afrekssjóðs og óska eftir frekari stuðningi til Bergs Inga Péturssonar, sem náði lágmarki í sleggjukasti sl. sunnudag, þegar hann kastaði 74,48 metra.

Þá var samþykkt að sex flugmiðum sem FRÍ fékk úthlutað úr Ólympíufjölskyldu ÍSÍ verði ráðstafað til Bergs Inga Péturssonar og Óðins Björns Þorsteinssonar og þjálfara þeirra vegna æfinga- og keppnisferða þeirra fram að Ólympíuleikunum í ágúst.

g) Samningur við Jón Sævar Þórðarson um undirbúning landsliðs fyrir Evrópubikarkeppni lagður fram.

5. Fjármál.

a) Styrktarsamningar 2008. Lagður fram undirritaður styrktarsamningur við Sölufélag Garðyrkjumanna vegna árins 2008.

Unnið er að því að fá fleiri styrktaraðila fyrir sumarið.

6. Mótamál.

a) Skólaþríþraut FRÍ og Iceland Express – Lokamót nk. laugardag.

Fyrirspurn frá félögum úti á landi um hvort FRÍ tæki þátt í kostnaði. Samþykkt að veita kr. 5000 kr. á einstakling í styrk til þeirra þátttakenda í lokamótinu sem þurfa að ferðast yfir 300 km.

b) MÍ í maraþoni- og hálfmaraþoni 2008.

Lagt til MÍ í maraþonhlaupi verði hluti af Reykjavíkurmaraþoni og MÍ í hálfmaraþoni fari fram í Brúarhlaupinu á Selfossi í september.  Framkvæmdastjóri hafi samband við viðkomandi mótshaldara.

c) Bikarkeppni FRÍ, 1. og 2. deild.

1. Senda þarf út bréf til sambandsaðila og óska eftir þátttöku-

skráningu í Bikarkeppninni. 

2. Samþykkt að Bikarkeppni 2. deildar fari fram á Vík 5. júlí í umsjón USVS.

d) Dómaramál.  Námskeið, leikreglur og yfirdómarar á mótum.

1. Búið að prenta leikreglur. 

2. Birgir Guðjónsson formaður Tækninefndar hélt námskeið á Vík um sl. helgi.  Hann mun halda námskeið í Eyjafirði nk. laugardag.  Þá liggur fyrir beiði frá UDN um námskeið í júní.
Tækninefnd skilar tillögum um yfirdómara á mótum á vegum FRÍ fyrir næsta fund stjórnar.

7. Lagt fram.

a) Bréf frá ÍSÍ 23. maí sl., svar við erindi FRÍ um endurskoðun á styrk til tveggja styrkþega.

b) Lögð fram skýrsla frá Menntamálaráðuneytinu, Niðurstöður rannsóknar “Ungt fólk 2007”

c) Fundargerð frá Norðurlandafundi Öldunga 1. mars sl. í Reykjavík.

d) Lagður fram bæklingur frá Lýðheilsustöð “Ráðleggingar um hreyfingu”.

8. Önnur mál.

a) Gjaldkeri skal skoða ýmsa sjóði og sækja um styrki til verkefna s.s. Skólaþríþrautar FRÍ o.fl.

b) Framkvæmdastjóri hyggst taka eina viku í sumarleyfi í júní og tvær í júlí.  Skoða þarf með afleysingarmanneskju a.m.k. eina viku í júlí.

c) Frjálsíþróttablaðið. Fram kom að ef FRÍ ætlar að gefa út blað í sumar þá þarf að taka ákvörðun um það á næstu dögum, þar sem auglýsinga-

öflun þarf að fara í gang í júní fyrir blað sem kemur út í júlí eða ágúst.
Vísað til Útgáfu- og útbreiðslunefndar.

Fundi slitið kl. 20:00

Fundargerð rituðu Guðlaug Baldvinsdóttir og Egill Eiðsson.

